
Sutaproktam 2 Vasudevamahatmyam

ஸூதப்ரோக்தம் 2 வாஸுதே³வமாஹாத்ம்யம்

இதி சோக்தம் த்³விஜஶ்ரேஷ்டா² யத்ப்ரு’ஷ்டோऽஹமிஹாஸ்மி வ: ।
லீலாவதாரகர்மாணி கீர்திதாநீஹ ஸர்வஶ:॥ 46॥
பதித:ஸ்க²லிதஶ்சார்த:க்ஷுத்த்வா வா விவஶோ ப்³ருவந் ।
ஹரயே நம இத்யுச்சைர்முச்யதே ஸர்வபாதகாத் ॥ 47॥
ஸங்கீர்த்யமாநோ ப⁴க³வாநநந்த:
ஶ்ருதாநுபா⁴வோ வ்யஸநம் ஹி பும்ஸாம் ।
ப்ரவிஶ்ய சித்தம் விது⁴நோத்யஶேஷம்
யதா² தமோऽர்கோऽப்⁴ரமிவாதிவாத:॥ 48॥
ம்ரு’ஷா கி³ரஸ்தா ஹ்யஸதீரஸத்கதா²
ந கத்²யதே யத்³ப⁴க³வாநதோ⁴க்ஷஜ: ।
ததே³வ ஸத்யம் தது³ஹைவ மங்க³ளம்
ததே³வ புண்யம் ப⁴க³வத்³கு³ணோத³யம் ॥ 49॥
ததே³வ ரம்யம் ருசிரம் நவம் நவம்
ததே³வ ஶஶ்வந்மநஸோ மஹோத்ஸவம் ।
ததே³வ ஶோகார்ணவஶோஷணம் ந்ரு’ணாம்
யது³த்தமஶ்லோகயஶோऽநுகீ³யதே ॥ 50॥
ந தத்³வசஶ்சித்ரபத³ம் ஹரேர்யஶோ
ஜக³த்பவித்ரம் ப்ரக்³ரு’ணீத கர்ஹிசித் ।
தத்³த்⁴வாங்க்ஷதீர்த²ம் ந து ஹம்ஸஸேவிதம்
யத்ராச்யுதஸ்தத்ர ஹி ஸாத⁴வோऽமலா:॥ 51॥
ஸ வாக்³விஸர்கோ³ ஜநதாக⁴ஸம்ப்லவோ
யஸ்மிந் ப்ரதிஶ்லோகமப³த்³த⁴வத்யபி ।
நாமாந்யநந்தஸ்ய யஶோऽங்கிதாநி ய-
ச்ச்²ரு’ண்வந்தி கா³யந்தி க்³ரு’ணந்தி ஸாத⁴வ:॥ 52॥

நைஷ்கர்ம்யமப்யச்யுதபா⁴வவர்ஜிதம்
ந ஶோப⁴தே ஜ்ஞாநமலம் நிரஞ்ஜநம் ।
குத: புந: ஶஶ்வத³ப⁴த்³ரமீஶ்வரே
ந ஹ்யர்பிதம் கர்ம யத³ப்யநுத்தமம் ॥ 53॥
யஶ: ஶ்ரியாமேவ பரிஶ்ரம: பரோ
வர்ணாஶ்ரமாசாரதப:ஶ்ருதாதி³ஷு ।
அவிஸ்ம்ரு’தி:ஶ்ரீத⁴ரபாத³பத்³மயோ-
ர்கு³ணாநுவாத³ஶ்ரவணாதி³பி⁴ர்ஹரே:॥ 54॥
அவிஸ்ம்ரு’தி: க்ரு’ஷ்ணபதா³ரவிந்த³யோ:
க்ஷிணோத்யப⁴த்³ராணி ஶமம் தநோதி ச ।
ஸத்த்வஸ்ய ஶுத்³தி⁴ம் பரமாத்மப⁴க்திம்
ஜ்ஞாநம் ச விஜ்ஞாநவிராக³யுக்தம் ॥ 55॥
யூயம் த்³விஜாக்³ர்யா ப³த பூ⁴ரிபா⁴கா³
யச்ச²ஶ்வதா³த்மந்யகி²லாத்மபூ⁴தம் ।
நாராயணம் தே³வமதே³வமீஶ-

மஜஸ்ரபா⁴வா ப⁴ஜதாऽऽவிவேஶ்ய ॥ 56॥
அஹம் ச ஸம்ஸ்மாரித ஆத்மதத்த்வம்
ஶ்ருதம் புரா மே பரமர்ஷிவக்த்ராத் ।
ப்ராயோபவேஶே ந்ரு’பதே: பரீக்ஷித:
ஸத³ஸ்ய்ரு’ஷீணாம் மஹதாம் ச ஶ‍்ரு’ண்வதாம் ॥ 57॥
ஏதத்³வ: கதி²தம் விப்ரா: கத²நீயோருகர்மண: ।
மாஹாத்ம்யம் வாஸுதே³வஸ்ய ஸர்வாஶுப⁴விநாஶநம் ॥ 58॥
ய ஏவம் ஶ்ராவயேந்நித்யம் யாமக்ஷணமநந்யதீ: ⁴ ।
(ஶ்லோகமேகம் தத³ர்த⁴ம் வா பாத³ம் பாதா³ர்த⁴மேவ வா ।)
ஶ்ரத்³தா⁴வாந் யோऽநுஶ‍்ரு’ணுயாத்புநாத்யாத்மாநமேவ ஸ:॥ 59॥
த்³வாத³ஶ்யாமேகாத³ஶ்யாம் வா ஶ‍்ரு’ண்வந்நாயுஷ்யவாந் ப⁴வேத் ।
பட²த்யநஶ்நந் ப்ரயத: ததோ ப⁴வத்யபாதகீ ॥ 60॥
புஷ்கரே மது²ரயாம் ச த்³வாரவத்யாம் யதாத்மவாந் ।
உபோஷ்ய ஸம்ஹிதாமேதாம் படி²த்வா முச்யதே ப⁴யாத் ॥ 61॥

தே³வதா முநய:ஸித்³தா:⁴ பிதரோ மநவோ ந்ரு’பா: ।
யச்ச²ந்தி காமாந் க்³ரு’ணத: ஶ‍்ரு’ண்வதோ யஸ்ய கீர்தநாத் ॥ 62॥
ரு’சோ யஜூம்ஷி ஸாமாநி த்³விஜோऽதீ⁴த்யாநுவிந்த³தே ।
மது⁴குல்யா க்⁴ரு’தகுல்யா: பய:குல்யாஶ்ச தத்ப²லம் ॥ 63॥
புராணஸம்ஹிதாமேதாமதீ⁴த்ய ப்ரயதோ த்³விஜ: ।
ப்ரோக்தம் ப⁴க³வதா யத்து தத்பத³ம் பரமம் வ்ரஜேத் ॥ 64॥
விப்ரோऽதீ⁴த்யாப்நுயாத்ப்ரஜ்ஞாம் ராஜந்யோத³தி⁴மேக²லாம் ।
வைஶ்யோ நிதி⁴பதித்வம் ச ஶூத்³ர: ஶுத்⁴யேத பாதகாத் ॥ 65॥
கலிமலஸம்ஹதிகாலநோऽகி²லேஶோ
ஹரிரிதரத்ர ந கீ³யதே ஹ்யபீ⁴க்ஷ்ணம் ।
இஹ து புநர்ப⁴க³வாநஶேஷமூர்தி:
பரிபடி²தோऽநுபத³ம் கதா²ப்ரஸங்கை:³॥ 66॥
தமஹமஜமநந்தமாத்மதத்த்வம்
ஜக³து³த³யஸ்தி²திஸம்யமாத்மஶக்திம் ।
த்³யுபதிபி⁴ரஜஶக்ரஶங்கராத்³யை:
து³ரவஸிதஸ்தவமச்யுதம் நதோऽஸ்மி ॥ 67॥
உபசிதநவஶக்திபி:⁴ ஸ்வ ஆத்மநி
உபரசிதஸ்தி²ரஜங்க³மாலயாய ।
ப⁴க³வத உபலப்³தி⁴மாத்ரதா⁴ம்நே
ஸுரரு’ஷபா⁴ய நம:ஸநாதநாய ॥ 68॥
ஸ்வஸுக²நிப்⁴ரு’தசேதாஸ்தத்³வ்யுத³ஸ்தாந்யபா⁴வோ-
அப்யஜிதருசிரலீலாக்ரு’ஷ்டஸாரஸ்ததீ³யம் ।
வ்யதநுத க்ரு’பயா யஸ்தத்த்வதீ³பம் புராணம்
தமகி²லவ்ரு’ஜிநக்⁴நம் வ்யாஸஸூநும் நதோऽஸ்மி ॥ 69॥
இதி ஶ்ரீமத்³பா⁴க³வதமஹாபுராணே த்³வாத³ஶஸ்கந்தே⁴
த்³வாத³ஶாத்⁴யாயாந்தர்க³தம் ஸூதப்ரோக்தம் வாஸுதே³வமாஹாத்ம்யம்
ஸமாப்தம் ।
பா⁴க³வதபுராண । அத்⁴யாய 12/12/46-54॥

